
29․ 07․ 2024թ․
Ք.Իջևան


            
Օ Ր Ա Կ Ա Ր Գ
ՀՀ Տավուշի մարզի խորհրդի նիստի
29.07.2024թ.

1․ Օրակարգի հաստատում
2.   ՀՀ Տավուշի մարզի համայնքներում իրականացվող  սուբվենցիոն ծրագրերի ընթացքի մասին  
  Զեկուցող՝  Գուրգեն․ Հարությունյան  – ՀՀ Տավուշի մարզպետի աշխատակազմի զարգացման  ծրագրերի  մշակման և իրականացման բաժնի պետ
3․  ՀՀ Տավուշի մարզի համայնքների  տեղական բյուջեների սեփական եկամուտների 2024թ․ 1-ին կիսամյակի   կատարողականի մասին    
  Զեկուցող` Ասքանազ Բաբլումյան- ՀՀ Տավուշի մարզպետի աշխատակազմի ֆինանսական  վարչության պետ
4.  2024թ․ 1-ին կիսամյակում  ՀՀ Տավուշի մարզի գյուղատնտեսության ոլորտում կատարված աշխատանքների վերաբերյալ  
  Զեկուցող` Վաղարշակ Սուքոյան – ՀՀ Տավուշի մարզպետի աշխատակազմի գյուղատնտեսության և շրջակա միջավայրի պահպանության վարչության պետ

5․ Լեռնային Ղարաբաղից բռնի տեղահանվածների բնակարանային ապահովման ծրագրի մասին 
   Զեկուցող ՝ Աղաբեկ Գալստյան - ՀՀ Տավուշի մարզպետի աշխատակազմի  տարածքային կառավարման և տեղական ինքնակառավարման հարցերի  վարչության պետ 
6․ 2024թ․ մայիսի 26-ին Դեբեդ և Աղստև գետերի հեղեղումների հետևանքների վերացման աշխատանքների ընթացքի մասին 
   Զեկուցող ՝ Ա․ղաբեկ Գալստյան - ՀՀ Տավուշի մարզպետի աշխատակազմի  տարածքային կառավարման և տեղական ինքնակառավարման հարցերի  վարչության պետ 
7․ Այլ հարցեր 


        
         Նիստը վարում էր ՀՀ Տավուշի մարզպետ Հայկ Ղալումյանը։ 
         Ներկա էին ՀՀ Տավուշի մարզի խորհրդի բոլոր անդամները։
         Մասնակցում էին  ՀՀ Տավուշի մարզպետի աշխատակազմի   գլխավոր     
         քարտուղարը, ստորաբաժանումների ղեկավարները։ 

1․Հաստատվեց ներկայացված օրակարգի նախագիծը

2․  ՀՀ Տավուշի մարզի համայնքներում իրականացվող  սուբվենցիոն ծրագրերի ընթացքի մասին
-----------------------------------------------------------------------------------------------------------------  
  Զեկուցող ՝ Գ․ Հարությունյան  – ՀՀ Տավուշի մարզպետի աշխատակազմի զարգացման  ծրագրերի  մշակման և իրականացման բաժնի պետ

  Զեկուցողը  ներկայացրեց ,  որ    2023թ. մարզի համայնքների կողմից մրցույթի է դրվել միջգերատեսչական հանձնաժողովի կողմից հաստատված  15 ծրագիր և 1 ծրագիր 2022թ-ից տեղափոխված 4,2 միլիարդ դրամ  ընդհանուր արժեքով:      
        Նշված ծրագրերից 13-ը ավարտվել են, իսկ 3 ծրագիր  ավարտվել  է  մասամբ՝  մի մասը տեղափոխվել է   2024 թվական: 
        Դրանք են ՝ Խաչարձան գյուղի տուֆապատման, Թեղուտի ջրամատակարարման  և Իջևան քաղաքի մի շարք փողոցների ասֆալտապատման աշխատանքները: 
      Խաչարձան գյուղի տուֆապատման և Թեղուտի ջրամատակարարման համակարգի կառուցման և հիմնանորոգման աշխատանքներն ընթացքի մեջ են, իսկ Իջևան քաղաքի  ասֆալտապատման աշխատանքների   5 ենթածրագրերից 3-ի մասով հայտարարվել է մրցույթ,  2-ի մասով մրցույթը կայացել է ՝  աշխատանքները սկսված են/ Բլբուլյան-Ասլանյան  և Այգեհովիտ բնակավայրի գյուղամիջյան ճանապարհի ասֆալտապատում/:
        2024 թվական են  տեղափոխվել նաև 2022թ. հաստատված Դիլիջանի մշակույթի պալատի հիմնանորոգման և 2021  թվականին հաստատված Դիլիջանի 5 ԲԲՇ-ների էներգոարդյունավետ արդիականացման ծրագրերի շինարարական աշխատանքները:                             Մշակույթի պալատի հիմնանորոգման աշխատանքներն ընթացքի մեջ են/ 65 %/, իսկ 5 ԲԲՇ-ների էներգոարդյունավետ արդիականացման ծրագրի շինարարական աշխատանքներն ավարտական փուլում են:    
       2023 թվականին փաստացի իրականացվել է  4.099 մլրդ.դրամի սուբվենցիոն ծրագրիր , որոնց մի մասը 2022 թվականից տեղափոխված ծրագրեր են:
       Ինչպես ՀՀ ՏԿԵՆ-ի մասնագետների հետ համատեղ, այնպես էլ մարզպետի կարգադրությաամբ ստեղծված հանձնաժողովի կողմից,  իրականացվել են ծրագրերի մշտադիտարկման աշխատանքներ, որոնց արդյունքների վերաբերյալ կազմվել են համապատասխան տեղեկանքներ: 
     Մոնիտորինգների արդյունքում հայտնաբերվել   են որոշ թերություններ, որոնք ենթակա են անհապաղ վերացման:      
     2024թ. Տավուշի մարզի  համայնքներից մարզպետի աշխատակազմ է ներկայացվել թվով 27 սուբվենցիոն հայտ, որոնք արժանացել են միջգերատեսչական հանձնաժողովի հավանությանը:   
      Նշված ծրագրերից թվով 22-ը համայնքների կողմից կատարված որոշակի փոփոխություններից և լրամշակումներից հետո  ամբողջական փաթեթներով մոտ 6.75 մլրդ.դրամ ընդհանուր արժեքով ներկայացվել են ՀՀ ՏԿԵՆ/2.374 մլրդ.դրամ համայնք,  4.246 մլրդ.դրամ ՀՀ կառավարություն, 29.2 մլն այլ ներդրողներ/:     
     Առ այսօր 2  ծրագիր  հաստատվել է , 6-ը՝    արժանացել են հավանության/առաջիկա օրերին կհաստատվեն/ ,  մյուսները  գտնվում են տարբեր փուլերում:
       Ամբողջական փաթեթների վերաբերյալ առկա դիտողությունները սահմանված ձևաչափով վերադարձվել են համայնքային պատասխանատուներին, սեղմ ժամկետներում լրամշակումներ կատարելու և վերադարձնելու համար:
  2025թ-ի համար Տավուշի մարզի  համայնքներից մարզպետի աշխատակազմ է ներկայացվել թվով 20 սուբվենցիոն հայտ    մոտ 6.75 մլրդ.դրամ ընդհանուր արժեքով, որոնք համապատասխան շտկումներից հետո ներկայացվել են ՀՀ ՏԿԵՆ: /2.687 մլրդ.դրամ համայնք,  5021 մլրդ.դրամ ՀՀ կառավարություն, 182 մլն այլ ներդրողներ/:     
          Զեկուցողը առաջարկեց ՝ 2025թ. համար ներկայացված նախնական հայտերի մասով նախապես կազմել անհրաժեշտ փաստաթղթերի փաթեթներ, հետևելով համապատասխան որոշման պահանջներին և ժամկետներին:

  Որոշվեց առաջարկել՝
- սուբվենցիոն ծրագրերի մշտադիտարկում իրականացնող հանձնաժողովին,  լինել հետևողական արձանագրված թերությունները վերացնելու ուղղությամբ։
- Համայնքների ղեկավարներին, բացառել հայտերի ներկայացման ժամկետների խախտման դեպքերը և աշխատանքներ տանել համայնքապետարանների համապատասխան մասնագետների որակավորման բարձրացման ուղղությամբ, որպեսզի կազմվող հայտերի փաթեթները որակյալ լինեն և հետ չվերադարձվեն։ 

3․ ՀՀ Տավուշի մարզի համայնքների  տեղական բյուջեների սեփական եկամուտների 2024թ․ 1-ին կիսամյակի   կատարողականի մասին    
---------------------------------------------------------------------------------------------------------------------------
  Զեկուցող` Ա․ Բաբլումյան- ՀՀ Տավուշի մարզպետի աշխատակազմի ֆինանսական  վարչության պետ

Զեկուցողը նշեց, որ Մարզի համայնքների 2024թ. տեղական բյուջեների տարեկան նախատեսված եկամուտների հանրագումարը կազմել է 8 մլրդ 303 մլն 893 հազ դրամ, որից սեփական եկամուտները՝ 2 մլրդ 141 մլն 950 հազ դրամ, ՀՀ պետական բյուջեից տրամադրվող պաշտոնական դրամաշնորհները կազմել են 6 մլրդ 161 մլն 943 հազ դրամ, որից՝ դոտացիան 5 մլրդ 267 մլն 512 հազ դրամ: 
2024 թվականի հուլիսի 1-ի դրությամբ ընդհանուր եկամուտների կատարողականը 1-ին կիսամյակի համար կազմել է 89.9 % կամ հավաքագրվել է 4 մլրդ 147 մլն դրամ, իսկ սեփական եկամուտները՝ 853 մլն դրամ կամ կատարվել է 77.2 %-ով:
ՀՀ պետական բյուջեից սուբվենցիոն ծրագրերի ֆինանսավորումը կազմել է 530.0 մլն դրամ կամ կատարվել է 73.5 %-ով:
Ըստ առանձին եկամտատեսակների սեփական եկամուտների 1-ի կիսամյակի  կատարողականներն ունեն հետևյալ տեսքը. 
- անշարժ գույքի հարկ – նախատեսվել է 227 մլն դրամ, որի դիմաց հավաքագրվել է 141 մլն դրամ,  կամ կատարվել է 62.3 %-ով,
- գույքահարկ փոխադրամիջոցների համար - նախատեսվել է 439 մլն դրամ,  հավաքագրվել է 300 մլն դրամ,  կամ կատարվել է 68.4 %-ով,
- տեղական տուրքեր –նախատեսվել է 45 մլն դրամ, հավաքագրվել է 64 մլն դրամ,  կամ կատարվել է 141 %-ով,
- գույքի վարձակալությունից եկամուտներ – նախատեսվել է 59 մլն դրամ, որի դիմաց հավաքագրվել է 58 մլն դրամ,  կամ կատարվել է 99.2 %-ով,
- տեղական վճարներ– նախատեսվել է 219 մլն դրամ, հավաքագրվել է 213 մլն դրամ,  կամ կատարվել է 97.2 %-ով:
Սեփական եկամուտների եկամտատեսակների մեջ ամենացածր կատարողականն ունեն  անշարժ գույքի հարկերը-62.3% և փոխադրամիջոցների գույքահարկը- 68.4 %:
Առաջին կիսամյակի կտրվածքով սեփական եկամուտների թերհավաքագրումը կազմել է 252 մլն դրամ և համայնքների ղեկավարների ուշադրությունն ենք հրավիրում տեղական բյուջեներով նախատեսված սեփական եկամուտների հավաքագրման վրա:
ՀՀ Տավուշի մարզպետի աշխատակազմը պատրաստ է մարզի համայնքներին ցուցաբերել մեթոդական և խորհրդատվական օգնություն ինչպես տեղական բյուջեների նախագծերի կազմման, այնպես էլ եկամուտների հավաքագրման գործընթացներում: 


  Որոշվեց առաջարկել՝

  համայնքների ղեկավարներին,  հետևողական լինել սեփական եկամուտների հավաքագրումը  100  տոկոսով  ապահովելու ուղղությամբ
 

4. 2024թ․ 1-ին կիսամյակում  ՀՀ Տավուշի մարզի գյուղատնտեսության ոլորտում կատարված աշխատանքների վերաբերյալ  
---------------------------------------------------------------------------------------------------------------------------
Զեկուցող` Վ․ Սուքոյան – ՀՀ Տավուշի մարզպետի աշխատակազմի գյուղատնտեսության և շրջակա միջավայրի պահպանության վարչության պետ

      Զեկուցողը ներկայացրեց, որ մարզի գյուղատնտեսական նշանակության հողատեսքերը ըստ հողային հաշվեկշռի կազմում են  110660,9 հա, որից՝ վարելահող  -25431,5հա, բազմամյա տնկարկներ – 2036,8 հա,  այդ թվում՝ խաղողի այգիներ - 1199,1 հա, պտղատու այգիներ - 837,8 հա, խոտհարքներ - 9400.5 հա,  արոտավայրեր - 63003,6 հա,  այլ՝ 10788,6 հա:
     25485.3 հա վարելահողից 7210.7 հա-ը սահմանամերձ լինելու պատճառով չի մշակվում: 18275 հա փաստացի վարելահողից 2024թ. ցանքատարածությունները 2023թ․ 6221 հա-ի դիմաց նախնական տվյալներով կազմել են 5203 հա  /- 1018հա/։
  Այդ թվում՝
հացահատիկ,հատիկաընդեղեն- 3404 հա,
տեխնիկական մշկաբույսեր – 103 հա,
 կարտոֆիլ – 596հա,
բանջարեղեն -649 հա,
բոստան - 41հա,
կերային մշակբույսեր -410։
  Կատարվել է 2752 հա աշնանացան։
    ՀՀ կառավարության 2024 թվականի մարտի 14-ի N 384 - Լ որոշմամբ հաստատված <<Բուսաբուծության աջակցության ծրագրի>> շրջանակներում 52  շահառուների կողմից իրականացվել է 118 հա գարնանացան։
    Ընթացքի մեջ է ՀՀ կառավարության 2023 թվականի  հուլիսի 6-ի N 1098-Լ որոշմամբ հաստատված  ,,Տնամերձ հողամասերում այգեհիմնման և ոռոգման արդիական համակարգերի ներդրման փորձնական ծրագրի  իրականացումը մարզի Իջևան համայնքի Բերքաբեր և Խաշթառակ բնակավայրերում։ 
          Շարունակվում են նաև գյուղատնտեսության ոլորտի մյուս պետական օժանդակության ծրագրերը։ 
       Պետական օժանդակության ծրագրերից 2023թ․օգտվել են 2098 շահառուներ։ Պետության կողմից տրամադրվել է 1 մլրդ․ 770,3 մլն․ դրամ վարկ, սուբսիդավորվել է 302,9  մլն․դրամ, փոխհատուցվել է 244,4 մլն․դրամ։
        Մարզպետի աշխատակազմի հետ համագործակցության արդյունքում ՀիմնաՏավուշ զարգացման հիմնադրամի կողմից մարզի հողօգտագործողներին տրամադրվել է 20000 հատ տարբեր պտղատեսակների տնկիներ /շուրջ 45 հա/: 
     ՀՀ էկոնոմիկայի նախարարության կողմից մարզի 26 բնակավայրերին 2024թ․գարնանը  անվճար տրամադրվել է 270 լիտր մկնասպան թունանյութ առավել վարակված 3375 հեկտար մշակվող հողատարածքներում պայքարի աշխատանքների համար։
      Բնակավայրերում ընթացքի մեջ են բերքահավաքի աշխատանքները։ 25․07․2024թ․-ի դրությամբ կատարվել է 1396 արտհունձ, որից՝ աշնանացան ցորեն - 800   հա,գարնանացան ցորեն – 2,5 հա, աշնանացան գարի – 567,1 հա , գարնանացան գարի – 26 հա։   15-օրյա պարբերականությամբ կներկայացվի օպերատիվ տեղեկատվություն։
    Մարզի համայնքներում 2024թ. հունվարի 1-ի դրությամբ անցկացված          անասնագլխաքանակի հաշվառման  արդյունքներով հաշվառվել է.
                                                                                                   /գլուխ/
	Անվանումը
	2024թ․
	2023թ.
	+/-

	Խոշոր եղջերավոր
	28574
	29051
	-477

	այդ թվում՝ կովեր
	13837
	14002
	-165

	Խոզեր
	19610
	16621
	+2989

	Ոչխարներ և այծեր
	15442
	18447
	-3005

	Մեղվաընտանիքներ /հատ/
	13075
	14784
	-1709

	Թռչուններ
	161229
	162228
	-999



     Կենդանիների ինֆեկցիոն հիվանդությունների նկատմամբ կայուն  անասնահամաճարակային վիճակ է: Պետպատվերի  շրջանակներում  հակաանասնահամաճարակային  կանխարգելիչ  միջոցառումները  իրականացվում են ըստ ժամանակացույցի:
       «Հայաստանի Հանրապետությունում խոշոր եղջերավոր կենդանիների համարակալման և հաշվառման» ծրագրի շրջանակներում համարակալվել և «ԱՆԻ ՊԱՍ» էլեկտրոնային տեղեկատվական համակարգ է մուտքագրվել 32601 գլուխ ԽԵԿ, ներառյալ ընթացիկ տարվա ծնված հորթերը։ Տավուշի մարզում 2024 թվականին նախատեսվում է համարակալել և հաշվառել 11200 գլուխ ընթացիկ տարվա հորթերին։ 1-ին կիսամյակում համարակալվել է 5917 գլուխ /օպերատիվ/։ Գործընթացը շարունակվում է։
  Որոշվեց՝ 
    Պարբերաբար ներկայացնել տեղեկատվություն բերքահավաքի՝ առանձնապես արտհնձի վերաբերյալ, հատուկ ուշադրություն դարձնելով բուսաբուծության ծրագրի շրջանակներում կատարվելիք մոնիտորինգի աշխատանքներին։ 

    

 5․ Լեռնային Ղարաբաղից բռնի տեղահանվածների բնակապահովման ծրագրի մասին 
--------------------------------------------------------------------------------------------------------------------------
   Զեկուցող ՝ Ա․ Գալստյան - ՀՀ Տավուշի մարզպետի աշխատակազմի  տարածքային կառավարման և տեղական ինքնակառավարման հարցերի  վարչության պետ 
 
   Զեկուցողը նշեց,  որ 2023թ. սեպտեմբերի 19-ից հետո Տավուշի մարզ ներքին միգրացիայի արդյունքում տեղափոխվել են ավելի քան 4500 ԼՂ–ից բռնի տեղահանվածներ, որոնցից 24.06.2024թ.-ի դրությամբ մարզում բնակվում է 700 ընտանիք, 2500 անձ / 530 անչափահաս, որից 166-ը նախադպրոցական տարիքի/։	
     ՀՀ կառավարության 2024 թվականի  մայիսի 16-ի  «Լեռնային Ղարաբաղից բռնի տեղահանված ընտանիքների բնակարանային ապահովման պետական աջակցության ծրագիրը և Հայաստանի Հանրապետության առանձին բնակավայրերի ցանկերը հաստատելու մասին» թիվ 710-Լ  որոշմամբ հաստատվել է նրանց բնակապահովման ծրագիրը: ՀՀ  Տավուշի մարզպետի հանձնարարությամբ կազմավորվել է աշխատանքային խումբ, որն այցելել է մարզի բոլոր համայնքների տեղահանվածներով բնակեցված բնակավայրեր և ներկայացրել   ծրագիրը:   Այցերի ժամանակ հնարավոր շահառուների կողմից բարձրացվել են հարցեր, որոնք կարիք ունեն պարզաբանման,  և դրանց վերաբերյալ  պատասխաններ ստանալու ակնկալիքով վերջիններս ներկայացվել են ՀՀ ՏԿԵ նախարարություն:

6․ 2024թ․ մայիսի 26-ին Դեբեդ և Աղստև գետերի հեղեղումների հետևանքների վերացման աշխատանքների ընթացքի մասին 
----------------------------------------------------------------------------------------------------------------------------
   Զեկուցող ՝ Ա․ Գալստյան - ՀՀ Տավուշի մարզպետի աշխատակազմի  տարածքային կառավարման և տեղական ինքնակառավարման հարցերի  վարչության պետ

«Հայաստանի Հանրապետության Լոռու և Տավուշի մարզերում 2024 թվականի մայիսի 25-26-ը տեղացած հորդառատ անձրևներով պայմանավորված հեղեղումների պատճառով առաջացած արտակարգ իրավիճակի հետևանքով Հայաստանի Հանրապետության Լոռու և Տավուշի մարզերի մի շարք համայնքներում աղետի գոտիներ հայտարարելու, դրանց տարածքները սահմանելու և բնակչության պաշտպանության հիմնական միջոցառումներն իրականացնելու մասին» ՀՀ կառավարության 27 մայիսի 2024 թվականի թիվ 772-Ն որոշմամբ Տավուշի մարզի 3 համայնքների 15 բնակավայրեր (ք. Դիլիջան, Հաղարծին, ք. Իջևան, Աչաջուր, Գանձաքար, Գետահովիտ, Դիտավան, Լուսաձոր, Խաշթառակ, ք. Այրում, Արճիս, Բագրատաշեն, Դեբեդավան, Հաղթանակ, Պտղավան)  ընդգրկվել են աղետի գոտում, որտեղ մշտական բնակչության թիվը կազմում է 61234 բնակիչ։
[bookmark: _Hlk168708857]Ֆիզիկական և իրավաբանական անձանց պատճառած վնասների գույքագրման աշխատանքները իրականացրել են համայնքային և մարզային հանձնաժողովները՝    կազմված արձանագրությունների թիվը կազմում է 387 ՝
Ամփոփված արձանագրություններով պատկերը հետևյալն  է ՝ 
Մարզում տուժել է թվով 1334  բնակիչ՝
Վնասված կամ փլուզված բնակարանների և տների թիվը կազմում է Դիլիջան-1, Հաղարծին-2, Այրում-8, Բագրատաշեն-6
Վնասվել կամ փլուզվել է 144 ոչ բնակելի շինություն
Վնասվել է 13 տրանսպորտային միջոց
Անկվել է 20 խոշոր և մանր եղջերավոր կենդանի
Կորսված մշակաբույսերի տարածքը կազմում է 16.5 հա, ծառերի թիվը՝ շուրջ 30.000:
Տուժել է 27 իրավաբանական անձ։
  
   Մեծ վնաս է հասցվել նաև ենթակառուցվածքներին  
   Փլուզվել կամ վնասվել է 4 կամուրջ, որից 1-ը հետիոտնային, վնասվել է Դիլիջանի խմելու ջրատարը,  685 գծմ ճանապարհահատված, 300 գծմ երկաթուղային ուղի, 300 գծմ գազատար և 570 գծմ ճանապարհի կահավորանք: Բոլոր վնասների վերաբերյալ կազմվել են ակտեր և արձանագրություններ, որոնք կներկայացվեն հանրապետական հանձնաժողովի քննարկմանը:
   Համայնքների կողմից աղետին հաջորդող առաջին օրերին կազմվել են կամավորական խմբեր,աշխատանքային հերթափոխերի ժամանակացույցեր, որոնցով կազմակերպվել են բնակիչների օգնության հետ կապված աշխատանքները: Կամավորական խմբեր են կազմվել ՆԳՆ ՓԾ Տավուշի մարզային ՓԾ վարչության, ԵՊՀ Իջևանի մասնաճյուղի, Տավուշի մարզի ուսումնական և բժշկական հաստատությունների կողմից: Կամավորականների կողմից կատարվել են բնակելի տների, հարակից տարածքների և օժանդակ շինությունների մաքրում տիղմից, վնասված գույքի տեղափոխում, սննդով և առաջին անհրաժեշտության հիգիենայի պարագաներով ապահովում, բնակելի տների վնասված հատվածներից շինանյութի ապամոնտաժում ու տեղափոխում և այլն: Մարզի օպերատիվ շտաբի կողմից մարզպետի գլխավորությամբ առաջին օրվանից սկսվել է տուժած բնակիչների գույքագրումը՝  մասնավորապես Այրումի և Բագրատաշենի բնակելի տների տուժածների առաջնային կարիքները և կարճ ժամանակահատվածում ցուցաբերվել է օգնություն սննդի, հիգիենայի պարագաների, ինչպես նաև կենցաղային տեխնիկայի տեսքով ։ 
  Զեկուցողը առանձնակի նշեց  աղետից տուժածների հետ , հենց առաջին իսկ պահից,  ՀՀ Տավուշի մարզային ՓԾ վարչության օպերատիվ արձագանքի  և աշխատակիցների անձնվեր աշխատանքի  վերաբերյալ։ 
   Ներկայացվեց, որ ,,Հ.Հովնանյան,,  ընտանեկան հիմնադրամի և Տավուշի մարզի միջև համագործակցության շնորհիվ , որը  սկսվել է 2021թ.-ից,  առաջին փուլով (2021-2025թթ.) նախատեսվել է  իրականացնել ընդհանուր 22՝ 14 ոռոգման /19 բնակավայր/  և 8 խմելու ջրի /9 բնակավայր/  համակարգերի կառուցման և արդիականացման ծրագիր :
2021 թվականից մինչ օրս, ոռոգման և խմելու ջրի համակարգերի կառուցման, արդիականացման և բարելավման  թվով 10 ծրագրի իրականացման համար հիմնադրամը հատկացրել է 465.133.676 ՀՀ դրամ:
2024թ. հիմնադրամի համաֆինանսավորմամբ նախատեսվում է իրականացնել Դեբեդավանի ոռոգման, Սևքարի, Աչաջրի    և Չորաթանի խմելու ջրի ծրագրերը /Սևքարի նախագծային աշխատանքներն սկսված են/, իսկ Աչաջրի և Չորաթանի ծրագրերը նախապատրաստական փուլում են: Աչաջուր-Սևքար  և Այգեպարի ոռոգման համակարգերի վերականգնման,ինչպես նաև Մովսեսի խմելու ջրի  ծրագրերը գտնվում են հայեցակարգերի մշակման փուլում: 
Նշվեց, որ դեպի հեռագնա արոտներ տանող Աչաջուր-Սևքար-Ֆիդայինների հովիտ տեղական ճանապարհի նախագծա-նախահաշվային փաստաթղթերի կազմման  նպատակով ՀՀ կառավարության կողմից հատկացվել է շուրջ 5 մլն դրամ գումար, և նախագծման աշխատանքները գտնվում են ավարտական փուլում:
Ընդունվեց ՝  ի գիտություն 
	

      
 
               ՄԱՐԶՊԵՏ                                       ՀԱՅԿ  ՂԱԼՈՒՄՅԱՆ 

